
1 Inngangur

Í hesum skjali er námsskipanin fyri bachelor (B.Eng.) í el-verkfrøði lýst. Námsskipanin er grundað á

galdandi løgtingslóg og kunngerðir um Fróðskaparsetur Føroya. Útbúgvingin fylgir Bolognayvirlýsingini

um eina felags evropeiska útbúgvingarskipan og er skipað eftir hesum leisti.

Námsskipanin er áseting fyri innihaldið í útbúgvingini og reglurnar fyri, hvussu útbúgvingin verður

skipað og útint. Námsskipanin ásetir, hvørji krøv verða sett studentinum, og hvørji rættindi og skyldur

hann hevur sum studentur á Fróðskaparsetri Føroya. Námsskipanin er eitt stýringsamboð hjá student-

um, undirvísarum, leiðslu og fyrisiting.

Dekanurin á fakultetinumhevur yvirskipaðu ábyrgdina av útbúgvingini, og útbúgvingarleiðarin hevur

fakligu ábyrgdina av útbúgvingini.

Um studentur vegna longda lestrartíð kemur í ta støðu, at nýggj námsskipan kemur í gildi, áðrenn

studenturin hevur staðið allar próvtøkurnar, má hann gera avtalu við útbúgvingarleiðaran um, hvussu

lesturin verður fullførdur. Útbúgvingarleiðarin kunnar lestrarfyrisitingina um ætlanina, sum verður løgd

fyri framhaldandi lesturin.

Tann 1. august 2026 kemur henda námsskipan í gildi.

Góðkent av dekaninum 2026-02-02.

2 Profilur av útbúgvingini

2.1 Heitið á útbúgvingini á føroyskum og enskum

Bachelor (B.Eng.) í el-verkfrøði.

Bachelor of Engineering (BEng) in Eletrical Engineering

2.2 Útbúgvingarstig (sbrt. QF – EHEA; EQF - LLL)

1st Cycle sambært QF-EHEA og stig 6 sambært EQF-LLL.

2.3 Útbúgvingarstovnur

Fróðskaparsetur Føroya, University of the Faroe Islands

2.4 Stovnur, ið góðkennir útbúgvingar

Avvarðandi aðalráð.

2.5 ECTS-áseting

Bachelor í el-verkfrøði (B.Eng.) tekur trý og eitt halvt (3,5) ár, og samlaða talið av ECTS-stigum fyri út-

búgvingina er 210. 1 ECTS svarar til 25-30 arbeiðstímar hjá studentunum. Eitt lestrarár við fulltíðarlestri

er 60 ECTS svarandi til einametta arbeiðsbyrðu á 1500-1800 tímar. Tá er allur lestraraktivitetur íroknaður.

2.6 Upptøkukrøv

Upptøkukrøv fylgja kunngerð nr. 98 og 106 frá juni 2021. Umsøkjari hevur miðnámsprógv og við nøkt-

andi úrsliti hevur staðið:

• Støddfrøði á A-stigi við miðaltalinum minst 6 eftir 7-talsstiganum

• Alisfrøði á B-stigi

• Evnafrøði á C-stigi

ella

Umsøkjari hevur maskinmeistaraprógv (sbrt. kunngerð nr. 106 frá 15. september 2005 ella nýggjari)

við:

• Miðaltalinum minst 7 eftir 7-talsstiganum

Hjá teimum, ið søkja inn eftir kvotu 2, kunnu aðrar fortreytir við javnsettum kunnleikastøði góðtakast

eftir nærri meting

2.7 Endamál við útbúgvingini

Endamálið við bachelor í elverkfrøði (B.Eng.) er at veita studentunum eina breiða útbúgving innan verk-

frøði og í náttúruvísindi, við serligumdenti á el-verkfrøði. Í verkfrøðingarútbúgvingini er ein starvsvenjing

íroknað, ið styrkir førleikan hjá studentunum til yrkisleiðina sum verkfrøðingur. Studentar, ið lúka prógv,

eru væl fyrireikaðir at fara beinleiðis út á arbeiðsmarknaðin, samstundis sum teir hava førleika at halda

fram við lestri á masterstigi.

Umframt hetta fær studenturin undirvísing í granskingargrundaðari menning og námsháttalagi, sum

ger hann føran fyri at arbeiða við vísindaligumbókmentumog at skjalfesta arbeiði sambært vísundaligum

standardum.

2.8 Lýsing av almennum og fakligum førleikum

Talva 1: Lýsing av almennum og fakligum førleikum

Almennir førleikar

Uppgávuloysn Førleiki at loysa praktiskar og teoretiskar verkfrøðiligar

trupulleikar á ein skipaðan hátt og taka haldgóðar avgerðir

innan fyri ásettar tíðarfreistir.

Greinandi hugsan Duga at nýta abstraktan og greinandi hugsanarhátt og á tann hátt

duga at koma til niðurstøður, ið eru bygdar á fakta og logikk.

Vísindaligir førleikar Duga at nýta vísindaligar meginreglur og háttaløg. Evna at

lýsa, greina og seta saman upplýsingar við at nýta skynsamar

grundgevingar við støði í sannroyndum.

Samskiftisførleikar Duga at samskifta munagott og miðla torgreidda vitan á ein

greiðan hátt.

Tvørfakligligir førleikar Duga at sameina vitan frá ymiskum frøðigreinum í breiðum høpi.

Nýskapan Evna at menna nýggj hugskot og við nýhugsan orða og loysa

uppgávur.

Arbeiðslag Megna at skipa sjálvstøðugt arbeiði umframt at taka ábyrgd fyri

uppgávum og tíðarfreistum. Duga at arbeiða í toymum og luttaka

í verkætlanum. Duga at projektera og standa fyri verkætlanum,

takandi hædd fyri tilfeingisavmarkingum.

Læring Duga at meta um sín egna tørv á læring og kunna skipa sína egnu

læring í ymiskum læruumhvørvum.

Fakligir førleikar

Støddfrøði Duga at nýta støddfrøði at loysa spurdómar innan verkfrøði og

náttúruvísindi.

Telduførleikar Duga at brúka forrit innan støddfrøði og verkfrøði umframt for-

ritanarmál at viðgera og tulka viðkomandi mátingar.

Digitalur og analogur elektronikkur Greina og sniðgeva analogar og digitalar streymrásir. Imple-

mentera og nýta mikrokontrollarar og FPGA.

Starvsstovuvirksemi Duga at leggja til rættis og fremja starvsstovuarbeiði sjálvstøðugt

Maskinur og orkuskipanir Skilja og menna maskinur, drev, orkuelektronikk og orkuskipanir.

Verkfrøði Duga at seta seg inn í avbjóðingar innan verkfrøði, serliga in-

nan el-verkfrøði, loysa trupulleikar og náa niðurstøðum bygdar

á meginreglur innan støddfrøði, náttúruvísindi og verkfrøði.

Verkligt hegni Duga at loysa uppgávur á arbeiðsmarknaðinum sum el-

verkfrøðingur

2.9 Útbúgvingarlæruúrtøkur (samlaðu yvirskipaðu læruúrtøkurnar á útbúgvingini)

Eftir lokna útbúgving er studenturin før/ur fyri at:

• Greina og gagnnýta granskingargrundaða vitan at loysa tekniskar uppgávur við støði í praktiskum

hegni, havandi í huga samfelagslig árin.

• Nýta háttaløg frá støddfrøði og alisfrøði at meta um og loysa grundleggjandi trupulleikar innan

verkfrøði

• Nýta forritanarmál og vísa kunnleika til forritanarmál til at loysa forritanar uppgávur og til at skjal-

festa forritanaruppgávur

• Meta um vísindaligar arbeiðshættir innan verkfrøði og áseta, hvørjar avbjóðingar kunnu loysast

við nútíðar verkfrøði.

• Brúka og vísa vitan um viðkomandi vitanartilfeingi og vitanarleiting í praksis.

• Greina og meta um loysnir av tøkniligum uppgávum í verkætlanum, bæði sjálvstøðugt og sum

partur av einum toymi.

• Lýsa og greina grundleggjandi og víðarigangandi evni innan el-verkfrøði (t.d. elektronikk, stýring,

maskinfrøði, maskinur og orkuskipanir) í skrift og talu.

• Planleggja og útinna royndir ogmátingar; tulka dátamótimodellum, draga grundaðar niðurstøður.

• Menna, fremja og góðkenna elektriskar skipanir í mun til standardar, trygd, burðardygd og EMC-

ásetingar.

• Arbeiða á skipað hátt í við verkætlanum í vinnuni.

2.10 Eyðkenni við útbúgvingini

2.10.1 Greinar/evnisøki

Útbúgvingin fevnir um hesar greinar og evnisøki innan el-verkfrøði:

• Streymrásir og skipanir; signal og skipanir; stýriverkfrøði.

• Elektronikkur: analogur, digitalur og orkuelektronikkur.

• Elektriskar maskinur, drev og orkuskipanir.

• Mekaniskar skipanir, termodynamikkur.

• Mátingar og mátitól; starvsstovuvenjing og trygd.

• Telduførleiki og forritan: myndlan, simulering, dátugreining.

2.10.2 Almennur/serligur dentur

Útbúgvingin er fakliga og verkliga skipað, samstundis sum hon er granskingargrundað gjøgnum vísindalig

háttaløg, analytiska tilgongd og nýtslu av granskingargrundaðari vitan innan el-verkfrøði. Útbúgvingin

er bygd uppá ein verkætlanargrundaðan leist við einari verkætlan hvørja lestrarhálvu. Harumframt er

ein partur av útbúgvingini skipa við starvsvenjing, har endamálið er at víðka arbeiðsførleikarnar hjá tí

lesandi, atmenna hegnisførleikarnar hjá tí lesandi, at styrkja sambandiðmillum teori og praksis, umframt

at skapa samanhang millum útbúgving og arbeiðsmarknað.

2.10.3 Kós

Útbúgvingin hevur eina fakligan og praktisktan verkfrøðiligan profil, ið er gjørd til at útbúgva lesandi

til yrki innan el-verkfrøði. Samstundis er útbúgvingin granskingargrundað við undirvísing í vísindaligum

hættum, analytiskum tilgongdum og granskingarbyggdari undirvísing. Ein týðandi og sermerktur partur

av útbúgvingini er tað kravda 30 ECTS starvsvenjingaruppihaldið, sum er flættað inn í 3,5 ára útbúgvin-

garskipanina. Starvsvenjingin gevur undir eftirliti praktiskar royndir í vinnuni og ger tað møguligt hjá

studentunum at nýta akademiska vitan í einum yrkisligum verkfrøðiligum samanhangi.

2.10.4 Serlig eyðkenni

Studentar á hesi 3,5 ára útbúgving hava skyldu at gjøgnumføra eitt 30 ECTS starvsvenjingaruppihald.

Bachelor (B.Eng.) í byggiverkfrøði samsvarar við tí donsku diplomingeniørútbúgvingina og eigur tískil at

verða líkastilla við hesa útbúging viðvíkjandi víðari útbúgving og starvsmøguleikum. Raðfylgjan á triðju

og fimtu lestrarhálvu kunna verða býtt um annað hvørt ár.

2.11 Starvsmøguleikar og framhaldsútbúgving

2.11.1 Starvsmøguleikar

Tey, ið hava staðið útbúgvingina, eru før fyri at røkja eitt breitt úrval av verkfrøðiligum størvum bæði í

almenna og privata geiranum. Uppgávurnar hjá teimum kunna m.a. fevna um menning, leiðslu, íverk-

setan, rakstur, viðlíkahald og eftirlit. Starvsvenjingin gevur royndir á arbeiðsmarknaðinum og styrkir

førleikan at seta fakliga vitan í verk í einum veruligum arbeiðsumhvørvi.

2.11.2 Framhaldsútbúgving

Útbúgvingin veitir útbúnum lesandi atgongd til M.Sc. í Dátuvísindi á Fróðskaparsetrinum og øðrum

viðkomandi masterútbúgvingum í verkfrøði ella líknandi á universitetum uttanlands.

Vegleiðing um víðari lestur er tøk hjá lestrarvegleiðaranum á deildini.

2.12 Læru- og undirvísingarhættir í útbúgvingini

Undirvísingin er í høvuðsheitum skipað soleiðis:

• Undirvísingarhættir:

– Fyrilestrar

– Verkætlanararbeiði og bólkaarbeiði

– Framløgur og kjak

– Starvsstovuvenjingar

– Vegleiðingarfundir

– Starvsvenjing

– Sjálvlestur

Undirvísingin fer fram í undirvísingarhølinum, í starvsstovuni og úti í føroyska samfelagnum og lands-

lagnum – á viðkomandi stovnum, fyritøkum, starvsstovum og øðrum viðkomandi støðum.

Yvirskipaðu karmarnir viðvíkjandi nýtslu av vitlíki í undirvísingini eru ásettir í galdandi vitlíkispoli-

tikkinum, sum er tøkur á heimasíðu Setursins.

3 Ásetingar um útbúgvingarviðurskifti

3.1 Bygnaðurin í útbúgvingini (yvirlit yvir, hvussu lestrarhálvurnar/skeiðini eru skipaði, herundir

raðfylgjan av skeiðum, venjingum v.m.)

Kravskeið eru grøn, meðan valskeið eru appilsingul.

Talva 2: Raðfylgjan í útbúgvingini

Lestrar-

hálva

1. Støddfrøði 1a Valskeið Forritan Innleiðsla í verkfrøði

10 ECTS 5 ECTS 5 ECTS 10 ECTS

2. Støddfrøði 1b Alisfrøði 1 Analogur elektronikkur

10 ECTS 5 ECTS 15 ECTS

3. Støddfrøði 2 Alisfrøði 2 Hagfrøði Digitalur elektronikkur

5 ECTS 5 ECTS 5 ECTS 15 ECTS

4. Elveiting Elektriskar maskinur Elektromagnetisma Effektveiting

5 ECTS og drev 5 ECTS 15 ECTS

5 ECTS

5. Valskeið

30 ECTS

6. Starvsvenjing

30 ECTS

7. Valskeið Bachelorritgerð

10 ECTS 20 ECTS

Samlað

ECTS 210

3.2 Innihald og ECTS í einstøku fakøkjunum

Skeið (ECTS) Stutt innihald

Polytekniskt grundarlag (45) Støddfrøði, Forrittan, Alisfrøði og Hagfrøði

Verkfrøðiarbeiði (10) Verkfrøðiligt háttalag og teknisk dokumentatión.

Analogur elektronikk (15) Myndlan, smásignalgreining, forsterkarar og filtir,

simulering og starvsstovumátingar.

Digitalur elektronikk (15) Synkron sniðgeving, FSM og tíðareftirlit,

HDL/FPGA-implementering, markamót og

sannprógvan.

Elveiting (5) Yvirlit yvir elnetið; trífasaðar skipanir; myndlan;

grundleggjandi effektstreymur og brek;

transformatorar og linjur.

Elektriskar Maskinur og Drev (5) Magnetiskar rásir; transformatorar; javnstreyms-,

induksións og synkronar maskinur; kraft,

moment, snúningsferð og nýtsla.

Elektromagnetisma (5) Felt og Maxwells líkingar, transmissiónslinjur,

bylgjubreiðsla og grundleggjandi EMC.

Effektveiting (15) Umformarar, stýring, magnetikk og tap.

Sniðgeving og validering.

Starvsvenjing (30) Endamálið við starvsvenjingini er at víðka

arbeiðsførleikarnar hjá tí lesandi, at menna

hegnisførleikarnar hjá tí lesandi, at styrkja

sambandið millum teori og praksis, umframt at

skapa samanhang millum útbúgving og

arbeiðsmarknað.

Bachelorritgerð (20) At gera studentin føran fyri at gera eina

sjálvstøðuga granskingarverkætlan, sum hevur

praktiskar royndir, tekniskar útrokningar og/ella

teoretiskar hugleiðingar.

3.3 Starvsvenjing

Starvsvenjing er á 6. lestrarhálvu, og er 30 ECTS. Læruúrtøkurnar verða ásettar í einari starvsvenjingar-

avtalu, ið fevnir um uppgávur, veitingar, vegleiðing og metingarkrav. Vanliga verður starvsvenjingin mett

sum staðið/ikki staðið við støði í einari frágreiðing og afturboðan frá arbeiðsgevaranum. Endamálið við

starvsvenjingini er at víðka um arbeiðsførleikarnar hjá studentinum, umframt at knýta samband millum

útbúgvingina og vinnumarkaðin. Starvsvenjingin er fevnd av reglugerðini hjá Fróðskaparsetrinum um

starvspláss úti í vinnuni

3.4 Ritgerðir (bachelorverkætlan)

Útbúgvingin inniheldur eina bachelorverkætlan/ritgerð svarandi til 20 ECTS, sum er nærri lýst í viðko-

mandi skeiðslýsingum fyri bachelorverkætlanina.

Endamálið er, at studenturin skal fremja eina sjálvstøðuga akademiska verkætlan, sum vísir førleikar

at savna data, nýta vísindaligar hættir og vísa úrslit í skrivligari verkætlanarfrágreiðing við viðkomandi

talvum ogmyndum. Sum almenna regla má alt skeiðsarbeiði í útbúgvingini vera liðugt, áðrenn bachelor-

verkætlanin byrjar; tó kunnu undantøkur frá hesum kravinum verða loyvd í ávísum førum. Galdandi

mannagongdir áseta, hvussu hetta verður útint.

Evnisvalið til bachelorverkætlanina er grundað á áhuga hjá studentum og á tøki á hóskandi veg-

leiðara, t.d. á Fróðskaparsetri Føroya, frá øðrum universiteti, almennum stovni ella privatari fyritøku.

Ein innanhýsis vegleiðari verður altíð knýttur at hvørjari bachelorverkætlan og hevur yvirskipaðu fakligi

ábyrgdina. Umframt kann ein uttanhýsis vegleiðari verða útnevndur at stuðla verkætlanini, harundur at

áseta uppgávuna og stuðla vegleiðingini.

Próvtøkuslag, síðutal, reglar fyri bólkaarbeiði, vegleiðing, meting og próvtøka av bachelorverkæt-

lanini, er skipað av galdandi reglugerðum fyri bachelorverkætlanir á Náttúruvísindadeildini á Fróðska-

parsetri Føroya. Reglugerð um próvtøkur á Fróðskaparsetri Føroya ásetir, hvussu próvtøkan í sambandi

við bachelorritgerð og masterritgerð er skipað. Reglugerðin er tøk á heimasíðu Setursins.

3.5 Metingarhættir (formativ og summativ meting)

Í útbúgvingini innganga hesir metingarhættir.

Formativar metingar. Skrivligar uppgávur, starvsstovufrásagnir, feltfrágreiðingar og munnligar fram-

løgur. Til allar uppgávuformar hoyrir afturboðan, og er afturboðan ein umráðandi partur. Endamálið er

víðari menning av fakligu førleikunum hjá tí lesandi. Bert undir serligum umstøðum er formativ aftur-

boðan ikki ein partur av metingarháttinum. Tær skrivligu uppgávurnar kunnu telja við í endaliga próv-

talið. Starvsstovufrásagnir, feltfrágreiðingar ogmunnligar framløgur eru formativarmetingar, sum kunnu

verða kravdar fyri at kunna fara til próvtøku. Tá er treytin, at studenturin fær hesar góðkendar, men

próvtal verður ikki givið fyri hesar. Skrivligar uppgávur, sum telja við í endaligt próvtal, verða mettar við

próvtali ella í prosentum, og í summum førum verða skrivligar viðmerkingar givnar studentinum um-

framt. Starvsstovufrágreiðingar verða mettar og skrivligar viðmerkingar (í summum førum eisini munn-

ligar) verða givnar studentinum, og umundirvísarinmetir, at starvsstovufrágreiðingin ikki kann góðtakast

fyrstu ferð, verður studenturin biðin um at lata inn aftur við umbidnu broytingum. Í summum førum er

neyðugt, at studenturin letur somu frágreiðing inn fleiri enn tvær ferðir.

Summativar metingar. Skrivligar próvtøkur, munnligar próvtøkur, starvsstovufrágreiðingar og ritgerð

(skrivlig og munnlig verja). Øll skeið enda við summativari meting (próvtøku). Harafturat eru uppgávur í

summum skeiðum, har sum formativa metingin av hesum eisini verður partur av summativu metingini,

tí metingarnar av uppgávunum (próvtal ella prosent) telja við í endaliga próvtalið.

3.6 Próvtøkur

3.6.1 Almennar reglur um próvtøkur

Galdandi próvtøkukunngerð lýsir yvirskipaðu reglurnar í sambandi við próvtøkur. Reglugerð umpróvtøkur

á Fróðskaparsetri Føroya, Skilhaldsreglur í sambandi við staðbundið próvtøkuhald á Fróðskaparsetri Føroya

og Reglugerð um próvtøkusvik á Fróðskaparsetri Føroya áseta, hvørjar reglur eru galdandi í sambandi við

próvtøkur. Allar galdandi reglugerðir eru tøkar á heimasíðu Setursins.

3.6.2 Raðfylgja av próvtøkum í lestrargongdini

Yvirlit yvir raðfylgju av próvtøkum, próvtøkuslag, próvdøming og próvtalsstiga er tøkt í skrásetingarskipan

Setursins.

3.6.3 Innanhýsis ella uttanhýsis próvdøming

Próvtøkur verðamettar av innanhýsis og uttanhýsis próvdómarumsambært galdandi ásetingum. Íminsta

lagi 1/3 av próvtøkunum, roknað í ECTS-stigum, skulu próvdømast av uttanhýsis próvdómara. Bachelor-

verkætlanin verður altíð próvdømd av uttanhýsis próvdómara.

3.6.4 Galdandi próvtalastigi; staðið/ikki staðið

Í mesta lagi 1/3 av próvtøkunum, roknað í ECTS-stigum, kunnu verða dømdar staðið/ikki staðið, tó er

avriksflutningur undantikin. Hini skeiðini verða dømd eftir 7-talsstiganum.

3.6.5 Endurpróvtøka og sjúkrapróvtøka

Reglur um og skipan av endur- og sjúkrapróvtøku eru ásettar í Reglugerð um próvtøkur á Fróðskaparsetri

Føroya, sum er tøk á heimasíðu Setursins.

3.6.6 Serlig atlit í sambandi við próvtøku

Studentar við skerdum virkisførleika kunnu fáa serligar próvtøkuumstøður. Sí galdandi reglur í Reglugerð

um próvtøkur á Fróðskaparsetri Føroya, sum er tøk á heimasíðu Setursins.

3.7 Undirvísingarmál

Undirvísingarmálið er sum meginregla føroyskt, og ein studentur kann ikki krevja, at undirvíst verður á

øðrum máli. Undirvísingin kann tó fara fram á øðrum máli, um so er, at undirvísarin ikki dugir føroyskt.

Vanligt er, at undirvísingin fer fram á føroyskum, norðurlendskum ella enskum. Lærubøkur eru aloftast

á øðrum málum enn føroyskum.

3.8 Avriksflutningur

Við innskriving verða studentar upptikið á Bachelor of Science (B.Sc.) í elverkfrøði. Søkjast kann um

avriksflutning til útbúgvinginar í byggiverkfrøði, sum eisini verða bodnar út á fakultetinum, undir fyrstu

lestrarhálvuni og seinast áðrenn byrjan av aðru lestrarhálvuni. Søkjast kann um avriksflutning millum

Bachelor (B.Sc.) í el-verkfrøði og bachelor (B.Eng.) í el-verkfrøði seinast áðrennbyrjan av sættu lestrarhálvuni”

Reglur um avriksflutning eru lýstar í Reglugerð umavriksflutning á Fróðskaparsetri Føroya, sumer tøk

á heimasíðu Setursins. Vegleiðing, tá søkt verður um avriksflutning og undangóðkenning, er somuleiðis

tøk á heimasíðu Setursins. Avriksflutningur fyri bachelorverkætlanir verður ikki góðkendur.

3.9 Farloyvi

Reglur um farloyvi eru ásettar í Reglugerð um farloyvi til lesandi á Fróðskaparsetri Føroya, sum er tøk á

heimasíðu Setursins. Studentar, sum hava ivamál í sambandi við farloyvi, kunnu venda sær til lestrar-

vegleiðaran ella útbúgvingarleiðaran.

3.10 Serlig atlit (sjúka, brek og annað)

Fróðskaparsetrið kann í ávísan mun veita stuðul til studentar við serligum tørvi. Bæði, tá talan er um

hjálparamboð, og tá talan er um at leggja lesturin til rættis við støði í tørvinum hjá einstaka studentinum.

Vegleiðing og nærri kunning um rættindi hesum viðvíkjandi fæst hjá lestrarvegleiðarunum á deildini.

3.11 Altjóða útbúgvingarmøguleikar (t.d. lestrarvist)

Skeið ella partar av útbúgving, sum verða tikin á øðrum útbúgvingarstovni, skulu undangóðkennast og

verða skrásett sum avriksflutt. Hetta er ásett í Reglugerð um avriksflutning á Fróðskaparsetri Føroya,

sum er tøk á heimasíðu Setursins.

3.12 Lestrarvirkni

Væntað verður, at studenturin er lestrarvirkin og fullførir útbúgvingina til ásetta tíð. Reglugerð um

lestrarvirkni á Fróðskaparsetri Føroya lýsir ásetingar um lestrarvirkni nærri, og hvørjar avleiðingar van-

tandi lestrarvirkni hevur fyri studentin. Skilhaldsreglur fyri lesandi á Fróðskaparsetri Føroya lýsa, hvørjar

væntanir og krøv erutil lesandi í strembanini eftir at hava eitt virðiligt, vinaligt og fevnandi lestrarumhvørvi.

Reglugerðirnar eru tøkar á heimasíðu Setursins.

3.13 Luttøkuskylda

Væntað verður, at studenturin er fyrireikaður til undirvísing, luttekur í kjaki og framløgum, letur inn

uppgávur umframt at studenturin tekur ábyrgd fyri egnari læring. Reglugerð um lestrarvirkni á Fróðska-

parsetri Føroya ásetir yvirskipaðar reglur um luttøkuskyldu. Reglugerðin er tøk á heimasíðu Setursins.

3.14 Eftirmeting av útbúgving og skeiðum

Skeið verða eftirmett kvantitativt og einsæris eftir einum felags leisti galdandi fyri øll skeið á Setrinum.

Væntað verður, at studenturin luttekur í eftirmetingunum. Úrslitini frá eftirmetingunum verða nýtt sum

liður í áhaldandi menningini á útbúgvingini. Tískil er tað ein ábyrgd hjá studentinum at útvega vitan um,

hvussu studenturin upplivir at vera lesandi á útbúgvingini umframt, hvussu studenturin hevur upplivað

einstøku skeiðini.

3.15 Kærumøguleikar

Heimild um kærur er ásett í galdandi Løgtingslóg nr. 58 frá 9. juni 2008 um Fróðskaparsetur Føroya, sum

broytt við løgtingslóg nr. 51 frá 8. mai 2012, kapittul 6a.

3.16 Vísindaligt rættlæti

Reglugerð um próvtøkusvik á Fróðskaparsetri Føroya ásetir reglur um vísindaligt rættlæti. Reglugerðin

er tøk á heimasíðu Setursins.

3.17 Nær lesandi í seinasta lagi skulu hava staðið endaligt prógv

Lesandi skulu hava staði endaligt próv innan 6 ár frá innskriving. Frávik kunnu verða latin í skjalpróg-

vaðum førum (t.d. sjúka, barnsburður) eftir umsókn.

3.18 Treytir um broyting í námsskipan

Tá broytingar verða gjørdar í námsskipanini, skulu studentarnir, sum eru innskrivaðir, kunnast um, nær

námsskipanin fer úr gildi, og í hvønn mun tey fylgja broyttu námsskipanini ella fylgja eldri námsskipan.

Herundir skulu studentarnir kunnast um tíðarfreistir at gera lesturin lidnan eftir eldri námsskipan. Um

tað ikki eydnast studentinum at gera lesturin lidnan innan ásettu freist, má søkjast um at fáa tann partin

av útbúgvingini, sum hevur fylgt eldri námsskipan, avriksfluttan, áðrenn farið verður at fylgja nýggju

námsskipanini. Tá verða yvirskipaðu mannagongdirnar í sambandi við avrikslflutning fylgdar (sí punkt

3.8).

3.19 Aðrar ásetingar

3.19.1 Dagføringar í námsskipan

-

